
Чорабиниҳои мусиқии дӯстии Ҷопон ва Тоҷикистон 

28 сентябри соли 2026 дар Толори Консерваторияи миллии Тоҷикистон бо мусоидати 

Консерватория «Консерти дӯстии Ҷопон ва Тоҷикистон» баргузор гардид. Дар консерт чаҳор 

навозандаи ҷопонӣ — ҷаноби ТАҶИМА Тадаши (шакуҳачи — найи бамбукии ҷопонӣ), ҷаноби 

СУЗУКИ Тосия (блокфлейта), ҷаноби КИНОСИТА Дайсукэ (флейта) ва хонум НИЙКУРА Ҳитоми 

(виолончел) ҳунарнамоӣ намуданд. 

Навозандагон дар доираи барномаи грантии Бунёди Ҷопон оид ба фиристодани ҳунармандон ва 

мутахассисони соҳаи фарҳанг ба Душанбе ташриф оварданд. 

Идеяи баргузории ин консерт дар натиҷаи робита ва муоширати ҷаноби СУЗУКИ Тосия бо хонум 

Фарангиз Нурулла-Шаҳиди — оҳангсози тоҷик, ки дар Канада зиндагӣ мекунад, ба миён омад. 

Навозандагони ҷопонӣ бо даъвати «Бунёди байналмилалии Зиёдулло Шаҳиди», ки онро хонум Мунира 

Шаҳиди — модари Фарангиз Нурулла-Шаҳиди намояндагӣ мекард, ба Тоҷикистон ташриф оварданд. 

Чорабинӣ бо мусоидати Сафорати Ҷопон дар Ҷумҳурии Тоҷикистон амалӣ гардид. 

Дар маросими ифтитоҳи чорабинӣ Сафири Фавқулода ва Мухтори Ҷопон дар Ҷумҳурии 

Тоҷикистон хонум ФУРУТА Кейко аз хонум Мунира Шаҳиди, ки моҳи июни соли ҷорӣ аз олам 

даргузашт, ёдовар шуда, хотираи ӯро гиромӣ дошт. Сафир таъкид намуд, ки ин консерт рамзи дӯстии 

миёни Ҷопон ва Тоҷикистон буда, дар барномаи он асарҳои оҳангсозони тоҷик ва ҷопонӣ иҷро 

мегарданд. 

Аз ҷониби Тоҷикистон Ректори Консерваторияи миллии Тоҷикистон ҷаноби Баходур Давлатзода 

бо сухани ифтитоҳӣ баромад намуд. 

 

 

 

 

 



 

 

Дар Толори ҳудуди 200 нафар тамошобин ҳузур доштанд ва ҳамаи ҷойҳо пур буданд. 

  

 

 

 

 

 

 

 

 

 

 

 

 

 

 

 

 

 

 



Дар барномаи консерт, ба ғайр аз асарҳои классикӣ барои шакуҳачи — найи бамбукии ҷопонӣ, 

инчунин асарҳои муосири ҷопонӣ, тоҷикӣ ва эронӣ бо блокфлейта ва флейта иҷро гардиданд. Илова 

бар ин, навозандагон якчанд асарро дар ҳайати трио иҷро намуданд. 

 

 

 

 

 

 

 

 

 

 

 

 

 

 

 

 



 

Навозандаи виолончел асарҳои тоҷикии эҷодкардаи Зиёдулло Шаҳиди ва Фарангиз Нурулла-

Шаҳидиро иҷро намуд. Ҳамчунин, ӯ яке аз сурудҳоро шахсан сароид, ки аз ҷониби тамошобинон бо 

хушнудӣ ва истиқболи гарм пазируфта шуд. 

 

 

 

 

 

 

 

 

 

 

 



  29 сентябр навозандагони виолончел ва флейта барои аъзои Оркестри давлатии симфонӣ ва 30 

сентябр барои донишҷӯёни Консерваторияи миллии Тоҷикистон дарсҳои маҳорат баргузор намуданд. 

Ин дарсҳои маҳорат барои донишҷӯён ва аъзои оркестр имконияти арзишманде фароҳам оварданд, то 

аз навозандагони касбии ҷопонӣ таҷриба ва малака омӯзанд. Ҳамзамон, ин чорабиниҳо ба як майдони 

хуб барои табодули таҷриба ва муоширати эҷодӣ миёни навозандагони ду кишвар табдил ёфтанд. 

 

  

 



 

 

    Интизор меравад, ки ин чорабинӣ ба густариш ва тақвияти минбаъдаи табодули эҷодӣ миёни навозандагони 

Ҷопон ва Тоҷикистон мусоидат намояд. 


